
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
矣。吾何敢可否其時事，謂保護我是善，非人事上。故今則任渠輩所爲，雖所遭如彼，而未得暴白，若在後王之世，保護渠父，力扶宗社之志，安得不保獎乎？』因指元子曰：『彼兒之世，外祖當伸釋，媽媽亦當受彼兒之孝養，勝於今日矣。』

自辛亥冬，彙輯先親經論事業、筵奏疏箚之類，名以奏藁，手自編次。六十餘編，成於己未臘，親製序文，使元子持之入內，飜譯而示之曰：『今以後，始報外祖之功矣。褒獎外祖之忠誠功業無餘憾，所用文字，爲聖爲賢，此書若刊行，則必永傳百世，所經劫運，何用更擧。』
庚申四月，製奏藁嚴書及文集序，御札叔弟曰：『外祖之忠，由此蓋顯。』此札尙今在家。又敎曰：『其中一端發揮之事，刊行之時當添入矣。』

